
　〈期入丙午陛見　上出俺三等吿詞示之王辭窮類首言死罪死罪　上以至親故不問置之王邸四月丙申〉

　〈命還國癸丑命尙書蹇義等二十六人廵行天下撫安軍民而王彰得河南壬申周王還國奏約三護衛官軍〉

　〈許之命駙馬都尉廣平侯袁容往河南量留儀仗親隨外餘悉建京〉

封董建大工官右都督薛祿爲陽武侯食祿一千五百石

子孫世襲擢工部營繕司郎中蔡信爲工部右侍郎

　〈按北京廟社郊祀壇場宫殿門闕規制悉如南京而高敞壯麗過之復于皇城東南建皇太孫宫東安門外東〉

　〈南建十王邸通爲屋四千三百五十楹自永樂十五年六月興工至九月成〉

辛丑〈永樂十九年〉

正月甲子朔　上御北京奉天殿受朝賀是日早躬詣太

廟奉安五廟太皇太后神主命皇太子詣天地壇奉安晏

天上帝后土皇地祗神主皇太孫詣社稷壇奉安太社太

稷神主黔國公沐晟詣山川壇奉安山川諸神主○成辰

詔曰朕荷天地祖宗之祐繼承大寶統馭萬民祗勤撫綏

夙夜無閒乃者效成周河洛之規建立兩京爲子孫帝王

永遠之業爰自經營以來賴天下臣民殫心竭力趨事赴

工今宮殿吿成朕御正朝袛祀天地宗社眷懷黎庶嘉與

維新弘敷寬恤之仁用洽好生之德大赦天下○禮部尙

書呂震言于　皇太子曰殿下前在南京數遣中使進案

牘每以殿下過失　上聞　上指其妄言今宜踈此人

皇太子曰過失吾豈能無今　至尊旣不信之我又與人

--

計較耶卒置之

二月虜酋阿魯台寇寧夏○會試天下舉人以左春坊大

學士楊士奇翰林院侍讀周述爲考試官取陳中等三百

人

三月廷試賜曾鶴齡劉矩裴綸等進士及第出身有差

四月初八日庚子夜奉天謹身華葢三殿災詔吿天下求

直言勑尙書蹇義等十三人偕給事中十三人廵行天下

安撫軍民○是月十四日萬壽聖節以災異詔免慶賀○

侍　皇太孫講讀禮部左侍郎儀智以年八十乞致仕歸

未幾卒○翰林侍讀李時勉陳言十五事曰停止工作罷

四夷朝貢沙汰宂官賑濟飢荒淸理刑獄黜賍官罷遣僧

道優恤軍士及愼選舉嚴考覈等事皆切時病　上行其

十四事○以給事中柯暹御史何忠鄭惟烜羅通俱爲交

趾知州時暹等言事訐直詆陋大臣李慶等惡之陽薦暹

等才堪牧民遂皆陞爲知州而處之遠方

五月交趾總兵官李彬請詔依各衛所例分軍屯田供糧

餉從之

七月段民爲山東布政司左參政

　〈時以賽兒未獲盡逮山東北京尼及天下出家婦女先後幾萬人公撫定綏輯降爲解釋人情始安〉

九月殺主事蕭儀時言者多云建都北京非便而蕭儀言

